
Komuna e Rahovecit vlerësohet lart nga Instituti KLGI

Instituti KLGI ka publikuar raportin 

për monitorimin e konsultimeve 

publike 2024, ku Komuna e 

Rahovecit është renditur ndër 

komunat më të suksesshme në vend, 

për transparencë dhe bashkëpunim 

me qytetarët, duke arritur 100 pikë të 

plota sipas vlerësimit.

Shënohet Dita e Bibliotekës Komunale “Sulejman Krasniqi”
Në Ditën e Bibliotekës Komunale 

“Sulejman Krasniqi”, komuna e 

Rahovecit kujtoi jetën dhe veprën e 

këtij shkrimtari dhe atdhetari të 

madh, i cili me penën dhe me 

përkushtimin e tij i dha frymë dhe

zemër dashurisë për atdheun.

Për të nderuar këtë figure madhore, 

u dha dhe çmimi letrar “Sulejman

Krasniqi” për vitin 2025.



Presidenti i Shqipërisë, Sh.T.Z. Bajram Begaj, viziton Rahovecin

Presidenti i Shqipërisë, Sh. T. Z. Bajram 
Begaj, vizitoi Komunën e Rahovecit, në 
shoqërimin e Sh. T. Z. Petrit Malaj, 
Ambasador i Shqipërisë në Kosovë.
Gjatë takimit, kryetari Latifi, theksoi 
rolin dhe vlerat kombëtare të 
Rahovecit, si dhe paraqiti arritjet, 
sfidat dhe sukseset, si dhe pasurinë 
bujqësore e kulturore.
Në shenjë nderimi të lartë 
institucional dhe atdhetar, i dorëzuan 
presidentit dekoratën “MEDALJA E 
LIRISË”, me motivacionin: “Për
kontributin atdhetar e humanist, 
për rolin e tij në mbrojtjen e vlerave
kombëtare shqiptare në të gjitha
etapat e historisë sonë, për
angazhimin e vazhdueshëm në
afirmimin kombëtar e 
ndërkombëtar të çështjes
shqiptare, si dhe për mbrojtjen e 
trashëgimisë kulturore e historike
në trojet etnike shqiptare.”



Jepen çmimet për laureatët e sportit, të kulturës dhe të rinisë për vitin 

2025 

Në sallën e kuvendit komunal, 

Drejtoria për Kulturë, Rini dhe Sport 

organizoi ceremoninë e dhënies së

mirënjohjeve, të dekoratave dhe të

çmimeve për laureatët e komunë, duke 

nderuar arritjet dhe sukseset e tyre

përgjatë vitit 2025.

Në këtë ceremoni u dhanë çmime dhe

mirënjohje edhe për organizatat

joqeveritare, për krijuesit letrarë, si

dhe për individë që kanë dhënë

kontribut të çmuar në fushën e artit, të

kulturës dhe të rinisë, duke pasuruar

jetën kulturore dhe shoqërore të

komunës sonë.

Komisioni komunal për shqyrtimin e 

nominimeve shpalli fituesin:

🏅 SPORTISTI I VITIT 2025: 

EGZON GJUKA, hendbollist i KH 

“Rahoveci”.
Në krahasim me vitin e kaluar, këtë vit 

mbështetja financiare është rritur për

18%, duke dhënë 65.000 € për kulturë, 

19.200 € për rini dhe 139.600 € për

klubet dhe shoqatat sportive, në total 

223.800 euro.


